Car(ta) venditionis et finis
1203 gennaio 8, Como, "intra curtem venditorum"
Lotario del fu Lafranco "de Treano" con la moglie Chiarosereno e il figlio Pietro con la moglie Rusca, di legge romana, vendono al monastero di S. Abbondio nella persona dei monaci Martino e Guglielmo "de Cardavio" tre appezzamenti "supra vallem de Vico", rinunciando contestualmente alla pretesa di un diritto di passo attraverso ad una contermine vigna del monastero; e ciò per il prezzo di cinquanta lire in buoni denari milanesi. 

Originale in ASMi, P, cart. 104, n. 132 [A].

Pergamena in buono stato di conservazione.  Rigatura.  Foro di filza fra le righe dodicesima e tredicesima.  Sul  verso, di mano del giudice Ospinello, "Car(ta) monasterii Sancti Abundii de terra vallis Vici e(m)pta a Lothario de Trevano et Petro filio suo et uxoribus eorum".  Altre note di epoca moderna, fra cui l' indicazione "Legge romana".

(SN)  Anno dominice incar(nacionis) milleximo ducenteximo tercio, octavo die intrante ianuario, indic(tione) sexta.  Car(tam) venditionis ad proprium fecer(unt) Lotharius filius | quondam Lanfranci de Treano de civitate Cumis et Clarumsirenum uxor eius et Petrus eorum filius, consensu patris, et Russca uxor ipsius Petri, qui professi fuer(unt) lege vivere | Romana - que mulieres expressim ren(on)tiaver(unt) o(mn)i iuri pignoris et ypothece et privilegio dotis et o(mn)i alii iuri quod ipse habebant et sibi c(on)petebat pro infrascripta terra et super ipsa terra, | et confesse fuer(unt) se alibi super aliis rebus ipsorum virorum suorum bene esse securas de totis suis dotibus atque de o(mn)i suo iure - do(n)no Martino et do(n)no Guilielmo de Cardavio mona|chis monasterii Sancti Abundii, quod est constructum non longe a civitate Cumana ubi eius sanctum requiescit corpus, ad partem et utilitatem ipsius monasterii recipientibus | vice et loco do(n)ni Guilielmi de Casella abbatis eiusdem monasterii, nominative de petiis tribus terre insimul tenentibus quadam via tantum mediante iuris sui | reiacentibus supra vallem de Vico cum o(mn)ibus suis pertinentiis et utilitatibus.  Prima petia est sedimen cum ediffitiis et vinea et pratum et silva insimul tenens et dicitur in | Valle Vici, cui coheret a mane et a sero ipsius monasterii, a meridie via, ab aquilone rial(e) vallis Vici; secunda petia est silva et in aliquantulo nemus, et tenet se insimul cum predicta | via mediante, et durat ab ipsa via superius usque ad Sassium Blottum, cui est a mane vall(is), et ultra ipsam vallem in parte venditorum et in parte eiusdem monasterii, a meridie | est predictum Sassium Blottum, a sero eiusdem monasterii, ab aquilone est predicta via; tercia similiter est silva cum duabus foveis, et est ibi subtus predictam viam, cui est a mane in | parte Ieorgii Maliacavalli et in parte ipsius monasterii et in parte venditorum, a meridie via nova et quedam arbor que est inter utramque viam, silicet inter viam veterem et viam | novam que est superius, et ab ipsa <via> nova superiori inferius continetur in hac vendic(tione), a sero ipsius monasterii et predicti Ieorgii Maliacavalli, ab aquilone eiusdem Ieorgii;| et insuper fecer(unt) eis finem et pactum de non petendo (a) de accessione quam petebant et quam dicebant se habere debere per vineam ipsius monasterii, que vinea (b) est a mane parte suprascripte tercie petie; | o(mn)ia et ex o(mn)ibus in integrum.  Ita ut ipse do(n)nus Guilielmus abbas eiusque successores ad partem et utilitatem suprascripti monasterii Sancti Abundii ac cui dederint habeant et teneant prefatas | tres petias terre, et faciant exinde a presenti die in antea una cum o(mn)ibus superioribus et inferioribus seu cum finibus et accessionibus suis in integrum iuris proprietarii nomine quicquid | voluerint sine ipsorum venditorum suorumque heredum contradic(tione), et ut predicta vinea monasterii sit libera et absoluta a predicta accesione quam ipsi venditores per ipsam vineam | petebant.  Quidem promiser(unt) atque spoponderunt ipsi venditores pro se et suis heredibus o(mn)ia sua bona pignori obligando prenominatis do(n)no Martino et do(n)no Guilielmo | monachis suprascripti monasterii ad partem et utilitatem ipsius monasterii iamdictas res venditas qualiter superius legitur in integrum ab o(mn)i homine o(mn)i te(m)pore iure et r(ati)o(n)e et pro suo dato | et facto cum suo dispendio defendere et guarentare usque in penam duple evictionis.  Et pro pretio suprascriptarum rerum venditarum et pro fine facta de suprascripta accessione | vinee confessi fuer(unt) suprascripti Lotharius et Petrus venditores accepisse a memoratis monachis vice suprascripti do(n)ni abbatis ex parte suprascripti monasterii Sancti Abundii argen(ti) den(ariorum) bon(orum) | Mediol(anensium) libras quinquaginta, ren(on)tiata exceptione non numerate pecunie.  Quia sic inter eos convenit.  Actum Cumis intra curtem venditorum.
Sign(um)  #  man(uum) suprascriptorum venditorum qui hanc car(tam) fieri rogaver(unt) ut supra.

Sign(um)  #  man(uum) Giroldi Greci (c) et Iacobi coqui et Anselmeti filii quondam Malvestiti de Sancto Abundio testium.

(SN)  Ego Ospinellus iudex qui dicor de Lomacio hanc car(tam) tradidi et scripsi.  

(a)  pete(n)do  nell' interlineo con segno di inserzione.          (b)  -ne- nell'interlineo con segno di inserzione.          (c)  Come pare.
(R.P.C.)
